
ካብ ሰነድ ናይ ሕቡራት መንግስታት ዓለም(1950)

ዕለት 08.03.2016

መእተዊ

ክቡራት ኣንበብቲ

ነዚ መዘክር’ዚ ክጽሕፍ ከልኹ፡ ቅድሚ ሕጂ ብውልቀይ ተተርጒሙ ስለ ዘይረኣኹ’የ፣ ምናልባት
ዝተርጐምዎ እንተለዉ ድማ፡ ብዝያዳ ንኸራጒድሎም’የ። ኸምዚ ዝኣመሰለ ሰነዳት ከበርክቱ ድማ
ጻውዒተይ አቕርብ።

ብኻልእ ወገን ድማ፡ መብዛሕትኦም መንእሰያትና ብፍላይ እቶም ትግርኛ ዘንብቡ ከምዚ ዝኣመሰለ
መዝገብ ክረኽብዎ ስለ ዘይክእሉ፡ ብዝያዳ ድማ ብዛዕባ ሃገሮም ንምፍላጥ ኣገዳሲ ጥራሕ ዘይኮነስ
ቃልሲ ህዝቢ ኤሪትራ ክጥምዝዙ ዝደልዩ ኣካላት ክሳብ ሎሚ ኣብ ጐኖም ዪዝምብዩ ስለ ዘለዉ፡
ካብ ከምዚኦም ዝኣመሰሉ ሰባት ንምክልኻል ስነሞጐታዊ ዝኾነ ርእይቶ ክሕዙ ንምኽኣል’ዩ።

ኸምዚ ዝኣመሰል ሰነድ ንህዝቢ ኤሪትራ ከበርክት ዝኸኣለ ተቓላሳይ ስዉእ ዑስማን ሳልሕ ሳበ
ዓቢይ ምስጋና ዪብጽሓዮ።

UN General Assenbly

Officjal Records Fifth Session

Supliment N�8 (A/1285)

ብልኡኻት ናይ ጓተማላን ፓኪስታንን ዝቐረበ74*

መዘክር (Memorandum)75*

ሓፈሻዊ ፖለቲካዊ ኲነታት ኣብ ኤሪትራ

184. ልኡኻት ሕ. መንግስታት ቅድሚ ኣብ ኤሪትራ ምብጻሖም፣ ካብ ዝተፈላለዩ ሓበሬታት ከም
ዝረኸብዎ፣ ፖለቲካዊ ኲነታት ኣብ ኤርትራ ብጣዕሚ ጽዕጹዕ ከም ዝኾነ፣ ከምኡ’ውን ገለ ናይ
ቦምባታት ሓደጋታትን መቕተልትን ካብ ዝሓለፈ ዓመት ወይ ክልተ ከም ዝትፈጸመ ይግለጽ።

185. ልኡኻት ሕ. መ. ኣብ ኣስመራ እንከለዉ’ውን ካብቲ ዘሕዝን ኲነታት ዝሰምዕዎ፡ ገለ
መቕተልቲ ፣ ናይ ጽርግያ መኽተርቲ፣ ናይ ቦምብ ሓደጋታትን ካልእ ጨካን ገበናትን ተፍጺሙ።
መብዛሕትኦም ገበናት ድማ ኣብ ልዕሊ ኢጣልያውያንን ደምበ ናጽነትን ነበረ። ል.ሕ.መ. ኣብ
ኤሪትራ ኣብ ዝጸንሕሉ እዋን’ውን ናይ መቕትልቲ ፈተናታት ኣብ ኢጣልያውያንን ካልኦትን
ይካየድ ነበረ። ካብ ጀነቫ ዝተረኽበ ሓቤረታ ድማ ዋላ’ውን ል.ሕ.መ. ካብ ኤሪትራ ምስ ከዱ እቲ
ኲነታት ኣይተቐየረን።

ካብ ዕለት 21 ክሳብ ዕለት 23 ጥሪ 1950 ኣብ ኣስመራ ዝተረኽበ ህውከት

186. ብዕለት 21 ጥሪ ል.ሕ.መ. ዘሕዝን ወረ ሰሚዑ፣ እዚ ድማ ኣብ ሞንጎ ኣስላምን
ኦርቶዶክሳውያንን ዓቢይ ህውከት ተኻይዱ። እቲ ጠንቂ ኣብ ጥቓ ቤት ጽሕፈት ናይ ማሕበር
ኣንድነት ሓደ ቦምባ ስለ ዝተተኮሰ’ዩ። እዚ ዝኾነሉ ምኽንያት ድማ ብቀድሚኡ መዓልቲ ሓደ
ኣስላማይ ንኣድነታውያን ዝቃወም ዝነበረ ናይ ቀብሪ ስነ ስርዓት ብሓደ ጒጅለ ናይ ሸፋቱ(76*77*) 

ስለ ዝተቐትለ’ዩ። እዚ ዕግርግር’ዚ ንሰለስተ መዓልቲ ተኻዪዱ። ሓምሳ ዝኾኑ ሰባት ክሞቱ ከለዉ
ብዙሓት ድማ ቈሰሉ።

ድልየትን ድሕነትን ህዝቢ(ኤርትራ)

187. ል.ሕ.መ. ብዛዕባ መጻኢ ጒዳይ ናይ ኤርትራ ሰለስተ ዝተፈላለየ ትልምታት ዝውክላ እዘን
ዝስዕባ ዝተጠርነፋ ሰልፍታት ረኺቡ።

ሀ. ሙሉእ ናጽነት ናይ ብምልእታ ኤሪትራ ዝጣበቓ ሰልፍታት

1. እስላማዊ ማሕበር (ኣል ራቢጣ እስላምያ)
2. ነጻ ሰጓሚ ሰልፊ ("#$%&'()*&+,&%--#.%)*'&/01
2. ሓዳስ ሰልፊ ኤሪትራ
4. ማሕበር ኢታሎ ኤሪትራውያን
5. ናይ ገዳዪም ወተሃደራት ማሕበር
6. ናይ ምሁራት ወይ ፈሊጣውያን ማሕበር (89/%(%:/;'()<'&/01
=. ሃገራዊ ሰልፊ
?. ነጻ ኤሪትራውያን ሰልፊ

ለ. ሰልፍታት ኣንድነት ምስ ኢትዮጵያ ዝጣበቓ

1. ማሕበር ኣንድነት
2. ነጻ ማሕበር ኣንድነት(Liberal Unionist Party)

B. ነጻ ኤሪትራ ዝሰመረት ምስ ኢትዮጵያ(D9E%<%9E%9/)F&#/&%')G9#/%E)H#/I)
J/I#+<#'1

K. ነጻ እስላማዊ ማሕበር ናይ ምጽዋዕ

ሐ. ሰልፊ ብዓባይ ብሪጣኒያ ንዝተወሰነ ግዜ ንምዕራባዊ ቆላ ብሞግዚትነት ክትተሓዝ ክሳብ
ግዜ ናጽነት ዝጣበቑ

1. ማሕበር ምስልምና ናይ ምዕራባዊ ቆላ

188. ሽሕ’ኳ መንነተን እንተዓቀባ እተን ንናጽነት ዝጣበቓ ሰልፍታት ሓቢረን V ሰልፊ ናጽነት X
(Independent block) መስሪተን ኣለዋ

189. ልክዕ ቊጽሪ ኣባላት ናይተን ሰልፍታት ንምርግጋጽ ብጣዕሚ ኣሸጋሪ’ዩ። መራሕተን ኮነ
ውሃብቲ ቃለን ዝተጋነነ ቊጽሪ ንል.ሕ.መ. ይነግሩ ኔሮም። ምኽንያቱ እቲ ዝትመሓላለፈ ጸብጻብ
ናብ ል.ሕ.መ. እንተድኣ ተደሚሩ ካብ ሙሉእ ቊጽሪ ህዝቢ ኤሪትራ ይበዝሕ ስል ዝነበረ’ዩ።

190. ል.ሕ.ም. ኣብ ብዙሕ ቦታት ናይ ኤሪትራ ኣኼባታት ኣካየደ፣ እዚ ድማ ምእንቲ መጻኢ
ዕድል ናይታ ሃገር ብዘገድስ ድልየት ናይቲ ህዝቢ ንምርግጋጽ’ዩ። እቶም ክርከቡ ዘለዎም
ጒጂለታት ብብዙሕ ኪሎሜትራት ዚተረሓሓቑ ስለ ዚነብሩ እቲ ኣኼባታት ብፍሉይ ዝታዳለወን

ዝተወሰነን ኣገባብ ይካየድ ኔሩ። ካብዚ ዝተበገሰ ል.ሕ.መ. እኹል ጊዜ ወሲዱ ኣቕዲሙ ምምጽኡ
ክነግር ኣይክእልን ኔሩ። መብዛሕትኡ ግዜ ኣብቲ ኣኼባ ዝግበረሉ ቦታ እቶም ኣብ ካልእ ኣኼባ
ዝነበሩ ስባት ይርከቡ ኔሮም። ዋላ’ውን ቃል ወሃብቲ ናይ ዝተፈላለያ ጒጅልታት ኣብ ኩሉ
ይርከቡ ኔሮም። ክምልከት ዘለዎ ዝሓተትናዮ ሕቶታት ክምልሱ ከለዉ ብጥንቃቐ ሓደ ዓይነት
ኮይኑ ይደጋገም ስለ ዝነበረ ተነጊርዎም ዝምልሱ ዝነበሩ ይመስል ኔሩ። እቶም ሓፋሽ
ኣኼበኛታት ምስ ተሓተቱ ግን እቲ መልሲ ዝትዋቕዐን ብልሂ ዘይብሉን ነበረ። ኣብ ከበሳ፣ ዕርዲ
ናይ ማሕበር ኣንድነት፣ ኣኼባ ኣብ ዝካየደሉ እዋን፣ ኣባላት ናይ ኣንድነታውያን ሓደ ዓይነት
(�9#�+&�) ሓውሲ ወተሃደራዊ ልብሲ ተኸዲኖም ዪመጽኡ ኔሮም። እዚ ድማ ነቲ ምሕደራ ዓባይ
ብሪጣንያ ኣብ ከምዚ ዝኣመሰለ ኣኼባታት ሓውሲ ወተሃደራዊ ልብሲ ተኸዲንካ ምምጻእ
ክልኩል’ዩ ኢሉ ዘውጽኦ ኣዋጅ ብምጥሓስ’ዩ። ግን ፍሉጥ’ዩ ኔሩ ኣብዚ ቦታ’ዚ ናይ ኣንድነታውያን
ምኽንያት ሓለፋ ናይ ሰበ�ስልጣን ይጥቀመሉ ከም ዝነበረ።

191. ኣብ ኤሪትራ ሃይማኖታዊ ጽልዋ ቀንዲ ረቛሒ ኣብ ምዕባለ ናይ ፖለቲካዊ መስመር ከም
ዝነበረ ፍሉጥ’ዩ ነሩ። ነዚ ኣረኣእያ’ዚ ብዝምልከት ል.ሕ.መ. ነቲ ኣቐዲሙ ብልኡኽ ናይ ኣርባዕተ

ሓያላን መንግስታት ዝተገብረ ጸብጻብ ናይ 1�4=)ዓ.ም. (78) * ብምርኣይ ከረጋግጽ ክኢሉ።
ሃይማኖታዊ እምነት ናይቶም ደቂ ዓዲ ምስ ፖለቲካዊ ኣባልነቶም ኣጥቢቑ ዝተዛመደ’ዩ፣ ስልዝኾነ
ድማ መብዛሕትኦም ተዋህዶ ዝእምነቶም ኤሪትራ ምስ ኢትዮጵያ ክትጽንበር ዝጣበቑ‘ዮም። ጽልዋ
ቤተ-ክህነት ኦርቶዶክስ ንኣንድነት ምስ ኢትዮጲያ መድጋፍ ብዝመልከት፣ ኣገዳሲ’ዩ ኤሪትርዊት
ተዋህዶ ቤተ-ክህነት ብኢትዮጵያዊት ተዋህዶ ቤተ-ክህነት ከም ትምሓደር ምምልካት(ምርኣይ)።
እዛ ቤተ�ክህነት’ዚኣ ብዛዕባ ጒዳይ ኣንድነት ኤሪትራ ምስ ኢትዮጲያ ኮነ ክለሳ ሓሳብ ናይ ማሕበር
ኣንድነት እቶም ሓለፍታ ኢዶም የኣትዉ ሚዃኖም ንል.ሕ.መ. ተገሊጹላ ኔሩ። ከምኡ’ውን ነቶም
ኣንጻር ኣንድነት ምስ ኢትዮጵያ ዝኾኑ በቶም መራሕቲ ናይ ተዋህዶ ቤት�ክርስትያን ታህዲድ ኮነ
ሰጒምቲ ከም ዝተወስደሎም ል.ሕ.መ. ጥርዓናት ሰሚዑ።

192. ል.ሕ.መ. ገለ ኣመንቲ እዚ ቤተ ክርስትያን’ዚ ሓደ ፖለቲካዊ ኣረኣእያ ከም ናይ
ኣንድነታውያን ስለ ዘይብሎም ከም ዝተወገዙ ክስታት ሰሚዑ(ቀሪብዎ)። ኣብ ኩሉ ኣኼባታት ናይ
ማሕበር ኣንድነት ብዙሓት ካህናት ምስ ታቦቶም ይርከቡ ኔሮም፣ እዚ ድማ እቶም መራሕቲ ቤተ 
ክህነት ኣብ ልዕሊ ኣባላት ቤተ¡ክህነት ጽልዋ ይገብሩ ምዃኖም ርኡይ ኔሩ። ኣብ ገለ ቦታት
ኣቕሽሽቲ ኮነ መነኲሴታት ንማሕበር ኣንድነት ስለ ዘይደገፉ ብኣቡን ናይ ተዋህዶ ቤተ
ክርስትያን ከወገዙ ምዃኖም ወይ ድማ ከም ዝተወገዙ ኣማሪሮም(ጥርዓኖም ኣቕሪቦም)።

193. ግብረ«ሽበራዊ (terrorism) ምዕባለ ኣብ ኤሪትራ ከም ሓደ ኣገባብ፡ ንሓደ ዝተፈልየ ትልሚ
ንምሕጋዝ ዝቖመ ኮይኑ፡ ንኤሪትራውያን ሓደ ካልእ ኣገዳሲ ረቛሒ ናብ ሰልፍታት ዘጠርንፎም
ምኽንያት ኔሩ። ገለ ሰባት ስምረት ኤሪትራ ምስ ኢትዮጵያ ዝቃወሙ ዝነበሩ ኣብ ነብሶ ኮነ ኣብ
ንብረቶም በቶም ግብረ¶ሽበራውያን(ፈዳዪን) ሓደጋ ዪወድቆም ኔሩ። ገሊኦም ድማ ብፍርሒ
ዝእክል ምስተን ንኣድነት ዝጣበቓ ሰልፍታት ክስዕቡ ተገድዱ። ንናጽነት ዝድግፉ ዓብይቲ
መራሕቲ ሰልፍታት ሓደጋ ይወሪድዎም’ዩ፡ ከም ኣቶ ወልደማርያም(ወልደኣብ)፡ ኣቦ ወምበር ናይ
ስልፊ ነጻ ኤሪትራ፡ ኣርባዕተ ግዜ ናይ ሂወት መቕተልቲ ፈተነ ተኻዪድሎም። ኣብ ከምዚ
ዝኣመሰለ ኲነታት፡ ናይቶም ንኣንድነት ዝድግፉ ስባት ኣረጋጊጽካ ናይ ብሓቂ ድልይቶም ክፍለጥ
ኣይከኣልን’ዩ ማለት ቅጽበታዊ ፖለቲካዊ ምትእስሳሮም ውሑስ’ዩ ከብል ኣየኽእልን’ዩ።

194. ኣብ ከምዚ ዝኣመሰለ ኲነታት ፖለቲካዊ እምነት ናይቶም መብዛሕትኦም ንኣንድነት
ዝድግፉ ደቂ ሃገር ብዓይኒ ጥርጠራ ጥራሕ’ዩ ክርአ ዝከኣል። እዚ ድማ ብዝያዳ ክንርድኦ ንኽእል
መብዛሕትኦም ደቂ ሃገር በቲ ፈኲስ ፍልጠቶም ንፖለቲካዊ ሕቶታት ዝህብዎ መልሲ’ዩ፣ ኣብ

ትሕቲ ባዕዳዊ ምሐደራ ከም ግዝኣት ዝነበረት ሃገር እሞ ብዙሓት ካብኣቶም ከሳብ ቀረባ ጊዜ
ጒልተኛታት (serfs) ዝነበሩ ባህርያዊ’ዩ ከምኡ ክኸውን።

195. ል.ሕ.መ. ኣብ ኣስመራ ዪኹን ኣብ ካልእ ቦታት ናይ ኤሪትራ ኣሽሓት ኪሎመትራት
እንዳተጓዕዘት፣ ብዝከኣላ ድልየት ናይ ደቀባት ከተረጋግጽ በዞም ዝስዕቡ መሰረታውያን ነገራት፣
ነቶም ወከልቲ ናይ ዝተፈላለዩ ጒጅለታት ሕቶታታ ኣቕሪባ።

(ሀ) ንጻነት ናይታ ሃገር
(ለ) ሞግዚትነት ናይታ ሃገር
(ሐ) ሙሉእ ሃገር ምስ ኢትዮጵያ ምጽንባር
(መ) ሃገር ኣብ ክልተ ክትምቀል፣ ምብራቓዊ ቦታ ምስ ኢትዮጵያ ክጽንበር፡ ምዕራባዊ
ኣውራጃ ድማ ምስ እንግሊዛዊትÑግብጻዊት ሱዳን

196. እቶም ዝበዝሑ ተቐማጦ ምዕራባውን ምብራቓውን ቆላታት ምስ ክንዓቕ ዘይብሉ ብዝሒ
ደቂ ከበሳ ቀጥታ ምሉእ ናጽነት ዝሓተቱ’ዮም። እታ ሃገር ባዕላ ነብሳ ከተመሓድር ኣይትኽእልን’ያ
እሞ ብሞግዚትነት ክትተሓዝ እንተተወሰነ ንመን ትመርጹ ኣንተተባህሉ ድማ ንሕ.መ. ይመርጹ።

197. ጒዳይ ኤሪትራ ምስ ኢትይጵያ ትጽንበር ዝብል ብርቱዕ ደገፍ ኣብ ኣውራጃታት ከበሳ
ይርከብ’ዩ፣ እዝ ድማ በቲ ዝግበር ዝነበረ ስላማዊ ሰልፍታት ዝበዝሕ ከም ዝድግፉ ክግምገም
ይከኣል። ንሃገር ፈናጭልካ ኣብ ክልተ፡ ከበሳን ገማግም ቀይሕ ባሕርን ንኢትዮጵያ ምዕራባዊ
ኣውራጃ ድማ ንእንግሊዛዊትÝግብጻዊት ሱዳን ክዕደል ዝበል ሕቶ ግን ዳርጋ ኣብ ኩሎም ትጻብኦ
ኣሎ።(ኤሪትራ ክትመቓቐል ኣንድነታውያን ኮነ ናጽነታዋያን ኣይደልዩን ኔሮም) ሓንቲ ሰልፊ፡
ማሕበር ምስልምና ምዕራባዊ ቆላ ግና ኣውራጃኦም ብዓባይ ብሪጣንያ ብሞግዚትነት ክትተሓዝ
ድሓር ናጽነት ክትርክብ ይብሉ። ምስ ሱዳን ክትጽንበር ዝብል ሓሳብ ግን ፈጺሞም ይቃወምዎ።

198. ኩሉ እዚ ትዕዝብትታ’ዚ ናይታ ሃገር ሓድነት ምሓዝ ኣድላዪ ምዃኑ የረድእ። ከበሳን ቆላን
ብመንገዲ ኮነ ጽቡቅ ጽርግያታት ከምኡ’ውን ካልእ ምራኸቢታትን ተወሳኺ’ዩ። ኣውራጃታት
ሓማሴን ኣከለጉዛይ ሰራየ ምስ ገማግም ቀይሕ ባሕሪ ምስ ኢትዮጵያ ምዕራባዊ ቆላ ድማ ምስ
ሱዳን ምጽንባር ዝብል ሕቶ’ውን ትላዒሉ ኔሩ። ዋላ ሓንቲ ምኽንያት ኣይረኸብናን ንኤሪትራ
ዝፈናጭል። እዚ ፍታሕ’ዚ ኣንጻር ድልየት ዜጋታት’ዩ፣ ንምጣኔ ሃብቲ ኮነ ምዕባለ ሃገር
ክጐድኦ’ዩ፣ ከምኡ’ውን ናይ ሕ.መ. ቻርተር ኣየማልእን’ዩ። እንተድኣ ምዕራባዊ ቆላ ናብ ሱዳን
ተጽንቢሩ እቲ እስላማዊ ህዝቢ ፋሕፋሕ ክብል’ዩ፣ እዚ ከኣ ንጥቕሚ እታ ሃገር ኣይኮነን።
ክንምልከቶ ዘሎና፡ ከም’ቲ ፍታሕ ተባሂሉ ዝቐረበ ኣማመ፡ ምብራቓዊ ገማግም ቀይሕ ባሕሪ
ኣውራጃ ንኢትዮጵያ ክወሃብ ዝብል ድልየት፡ ኣብዚ ቦታ’ዚ ዝነብር ዝበዝሕ ህዝቢብርቱዕ ተቓውሞ
ጥራሕ ዘይኮነስ ኣብ ብረታዊ ግርጭት’ውን’ዩ ዘሎ። ስለዚ ምእንቲ ጽቡቕ ህላወ ናይ ህዝቢ ኤሪትራ
ከነረጋግጽ ሓድነት ናይዛ ሃገር ክዕቀብ ኣልዎ። እምበኣር እቲ ፍታሕ ንሕቶ ጉዳይ ኤሪትራ ሓንትን
ንሙሉእ ሃገርን ክትከውን ኣልዋ።

199. ማሕበር ምስልምና ናይ ምዕራባዊ ቆላ፡ ዋላ ኣብ’ታ ሓንቲ ኣውራጃ ዘላቶ ብተዛማዲ ንእሽቶ
ዝኾነት ሰልፊ፣ ነቲ ካልእ ቦታ ናይ ኤሪትራ ዝተወሰነ ይወሰኖ ብዘየገድስ፣ ብፍላይ ንምዕራባዊ ቆላ
ናይ ሕ.መ. ሞግዚትነት ክትቅበል ከም ትደሊ ኣፍሊጣ። ሓንቲ ዝተነጸለት ምዕራባዊት ቆላ
ኣውራጃ ናይ ባሕሪ ምራኸቢ ፈጺማ ኣይክህልዋን’ዩ፣ ምኽንያቱ ናብ ወደብ ምጽዋዕ መራኸቢ ዘሎ
ብመንገዲ ባቡር ኮነ ጽርግያ ብኸበሳ ኣቢሉ ስለ ዝሓልፍ’ዩ። ከምዚ ዓይነት ውሳኔ መኽሰብ እታ
ሃገር ኣይክኸውንን’ዩ፣ ከምኡ’ውን ኣንጻር ድልየት ናይቲ ዝበዝሐ ህዝቢ ናይ ሙሉእ ሃገር
ብሓፈሻን፣ ኣንጻር ድልየት ናይ ዝበዝሐ ህዝቢ ናይታ ኣውራጃ ከኣ ብፍላይ እዩ ።

200. ገለ ሰልፍታት ኤሪትራ ምስ ኢትዮጵያ ክትሓብር ደገፍቲ ምዃነን ኣዊጀን። ካብዘን

ጉጂለ’ዚአን ማሕበር ኣንድነት እታ ቐንዲ ሰልፊ’ያ።79*

201. ኣቐዲምና ተቒስናዮ ከም ዝነበርና፡ ኦርቶዶክሳዊት ቤተ0ክህነት ንኣንድነት ብምድጋፍ ከም
ዝጒስጒሱ ፣ ከምኡ ድማ ነዚ ትልሚ’ዚ ንምድጋፍ ግብረ2ሽበራ (terrorism) ዝተጻወቶ ግደ ከም
ዝነበረ።

202. ህዝቢ ከብሳ ምስ ሓደ ክፍሊ ህዝቢ ኢትዮጵያ ገለ ዝምድናታት ኣለዎም፣ ብፍላይ ምስ
ኣውራጃ ትግራይ። ኣብዚ ቦታ’ዚ ኣብ ኤሪትራ ከም ኣብ ትግራይ ቋንቋ ትግርኛ ይዝረብ’ዩ፣
እንተኾነ እዚ ዝምድና’ዚ እኹል ምኽንያት ኣይኮነን ኤሪትራ ብኢትዮጵያ ክትውሓጥ ክፍቀድ።
በቲ ኻልእ ወገን እዚ ቋንቋ’ዚ ኣብ ሙሉእ ኤሪትራ ኣይዝረብን’ዩ፡ ዋላ’ውን ኣብ ኢትዮጵያ
ኣይዝረብን’ዩ። ናይዛ ሃገር’ዚኣ(ናይ ኢትዮጵያ) ዕላዊ ቋንቋ’ውን ኣይኮነን። ዕሉል ዝኾነ ሓፈሻዊ
ዝምድና ኣብ ሞንጎ ኤሪትራን ኢትዮጵያን የለን። ብኣንጻሩ ቂምታን(BCDCEFGCEFHI
ጽልእን(JKDFLMLFNHIኣብ ልዕሊ ኢትዮጵያ’ዩ ዘለዎም።

203. ምጣኔ ሃብታዊ፡ ቀቢላዊ፡ ታሪኻውን ጽጥታውን ምኽንያታትን80* ምስ ካልእ ቀሪቡ ዝነበረ
ኣንድነታዊ ደገፍ፣ ንዓና ብቑዕ ኣይነበረን እዚ ፍታሕ’ዚ ንሕ.መ. ክንምሕጸን፣ ከምኡ’ውን ዝብዝሕ
ህዝቢ ትምኒቱ(ድልየቱ) ከም ዝኾነ ኣይዓገብናን፣ ዋላ’ውን ዝበለጸ መንገዲ ንምዕባለ’ዚ
ሕብረተሰብ’ዚ ክኸውን’ዩ ኢልካ ስጒምቲ ክትወስድ።

204. ኣብ ኩሉ ኤሪትራ ኣብ ዝዞርናሉ፡ ብዙሕ ህዝቢ ንኣንድነት ምስ ኢትዮጵያ ዘይድግፉ ግን
ሙሉእ ናጽነት ከም ዝድግፉ ርኢና። ካብቲ ዝማረኸና ናይ’ዚ ህዝቢ’ዚ፣ መብዛሕቲኡ ግዜ
ንነብሶም ኣብ ሓደጋ ከም ዘሳጥሕዋ እንዳፈለጡ፣ ርእይተኦም ብትብዓትን ብጽንዓትን ዪህቡ ስለ
ዝነበሩ’ዩ። ኣብ ምዕራባውን ምብራቓውን ቆላታት ዘሎ መብዛሕትኡ ህዝቢ ብዘየጣራጥር፣ ናጽነት
ዝድግፉ’ዮም፡ ዝኾነ ይኹን ሓሳብ ንኤሪትራ ዝመቓቕል ኮነ ምስ ኢትዮጵያ ምጽንባር ግን ፈጺሙ
ዛይደሊ‘ዩ። ኣብ ኩሉ ሃገር ብዙሓት ጒጅለታት ንነጻነት ዝድግፉ ረኺብና፣ ብፍላይ ድማ ካብቶም

ኣስላም፣ ግን ርግጽ’ዩ እት ዝዓበየ ሓይሎም ኣብ ቆላታት’ዩ።81*

205. ዝኾነ ህዝቢ ነጻ ክኽውን መሰል ኣለዎ።መብዛሕትኦም ኤሪትራውያን ስለ ዝደልዪዎ ናይ
ናጽነት መሰል ኣለዎም፣ ዝኾነ ይኹን ሕጋዊ ምኽንያት’ውን የለን ካልእ ውሳኔ ክውሰድ። ኣብዚ
እዋን’ዚ ብዝሎ ህልዊ ኲነታት፡ ዋላ ሓንቲ የለን ካልእ ዝተፈልየ ፍታሕ ክውሰን ነዛ ሃገር። ናጽነት
ማለት ግን ህዝቢ ኤሪትራ ንሃገሮም ብህዝባዊ ደሞክራስያዊ መንገዲ ሃገሮም ብኮንፍደራስዮን ወይ
ፈደራስዮን ዋላ’ውን ብዘይ ቅድመኲነት ምስ ኢትዮጵያ ምጽንባር ኣይክልክልን’ዩ፣ እዚ ከኣ

ዘየጠራጥር ድልየት ህዝቢ ኮይኑ ምስ ዝርከብዩ፣ እቲ ዕድል እንተተረኺቡ g።82*

206. ካብ ዝተዓዘብናዮ ኤሪትራ ሽሕ’ኳ ብዙሓት ዕሉማት ስባት እንተ ሃለዉዋ፣ ካብኣቶም
እኹላት መንግስታዊ ሓላፍነት ናይ ሃገር ብቕጽበት ክስከሙ ዝኽእሉ የብላን። ኣድላዪ’ዩ
ንዝተወሰነ ግዜ ፖለቲካዊ፡ ምጣኔlሃብታዊ፡ ሕብረተሰብኣዊ ኮነ ትምህርታዊ ምዕባለ ናይ ዜጋታት
ክግበር፣ ከምኡ’ውን ሰላም ናይ ሃገር ክውሓስ ኣለዎ፣ ቅድሚ ሃገራዊ ምሕደራ ባዕሎም ዝሕዙ።

207. ነዚ ከምዚ ዝኣመሰለ ኲነታት ናይ ሕ.መ. ቻርተር ሞግዚትነት ዝበሃል ኣገባብ ኣለዋ።
ዓንቀጽ opqIብሞግዚትነት ዘመሓድር በዓል ስልጣን፣ ሓንቲ ወይ ብዙሓት ደውላታት(states) ወይ
ድማ ባዕላ ሕ.መ. ክትከውን ትኽእል ዪብል። ሰልፊ ናጽነት(ደምበ ናጽነት) ቀጥታ ብሕsመ. 
ንዝተወሰነ ግዜ ሞግዚትነት ዪብላ። ብሓፈሻ ናይ ሓደ ደውላሞግዚትነት ዪቃወሙ። ጒጂለ



6

ኣንድነት ብቕጽበት ምስ ኢትዮጵያ ምጽንባር ሓቲቶም፡ ስልዚ ናይ ሞግዚትነት ሕቶ
ኣይለዓልን’ዩ።

208. ሓንቲ ወይ ብዙሓት ድውላታት ሓላፍነት ምሃብ ዘሎ ጽገም በዚ ፍሉይ ጉዳይ ናይ ኤሪትራ
ኣብ ጸብጻብ ብምእታው፣ ብወገንና እቲ ግቡእ መንገዲ ሕ.መ. ባዕላ ምሕድራ ብሓላፍነት
ክትወስድ’ዩ።

እግረ ጽሑፍ

74* ቦዂሪ ጽሑፍ እንግሊዝኛ’ዩ

75* ኣብ እግሪ ናይ ገጻት ብስም ሓደ ልኡኽ ዝርአ ጽሑፍ፡ ሓላፍነት ናይቲ ልኡኽ’ዩ። ክስትውዓል
ዘለዎ ካልእ ልኡኽ ሓገዝ ኣብቲ መዘክር ዝገበረ ናይ ግድን ኣይኮነን ምስቲ ኣብኡ ዘሎ ርእይቶ
(ናይ እግሪ ጽሑፍ) ክሰማምዕ። ነዚ መዘክር’ዚ ከነርቅቕ ከሎና ኣብ ጸብጻብ ና ይ ልኡኽ ኣርባዕተ
ሓያላን መንግስታት ዝነበረ ሓቤሬታ ከይንደግም (ነቲ ሓብሬታ) ጐሲናዮ ኢና።

76* ‘ሺፍታ’ ማለት ፖለትካዊ ግብረ-ሽበራውያን (terrorists) ኣብ ኤሪትራ

77* ልኡኽ ናይ ፓኪስታን ነዚ ዝስዕብ ክውስኽ ይደሊ፦ ካብ ምምሕዳር ዓባይ ብሪጣንያ
በብግዜኡ ዝተረኽበ ሓበሬታ፡ ሽፍታ ብፍላይ ነቶም ኣንድነት ምስ ኢትዮጵያ ዝቃወሙ’ዮም
ዘጥቅዑ። ንኤሪትራውያን ፍሉጥ ነሩ እዞም ሸፋቱ’ዚኦም ብ ኣኽበርቲ ጸጥታ ክህደኑ ከለዉ ናብ
ኢትዮጵያ ከም ዝሃድሙ፣ ከምኡ’ውን ኣውራጃ ትግራይ መዕረፊ ቦታኦም ምናልባት’ውን ናይ
ዕቕባ ቦታኦም’ዩ፣ ምምሕዳር ዓባይ ብሪጣንያ ንል�ሕ.መ. ኩሉ ምስጢራዊ ምንቅስቓሳት ናይ ሸፋቱ
ዘልዎ ሓብሬታታት ብምቕራብ ጽቡቕ ምትሕብባር ይገብር ኔሩ። እዚ ጸብጻብ’ዚ፡ ንህዝቢ ቅሉዕ
ዘይኮነ፡ መብዛሕትኦም ሸፋቱ ካብ ኢትዮጵያ ናብ ኤሪትራ’ዮም ዝመጽኡ፡ ከምኡ ድማ ገለ
ካብኣቶም እንተድኣ ቆሲሎም ኣብ ሆስፒታላት ናይ ኢትዮጵያ ከም ዝሕከሙ ኣብሪሁ ዪገልጽ።
ብኣቶ ኢብራሂም ሱልጣን፡ ዋና ጸሓፊ ጉጅለ ሰልፊ ናጽነት፡ ዝርዝር ናይ ክኽልከል ዝግብኦ
ፖለቲካዊ ስርሓት ኣቕሪቦሙልና። ል.ሕ.መ. ብመንግስቲ ኢጥዮጵያ ኣብ ሃገሮም ዝተወስደ
ስጒምቲ ኣብ ሊዕሊ እዞም ሸፋቱ’ዚኦም ዚቐረበሉ ጽብጻብ የለን። ቀዳማይ ሚኒስተር ናይ
ኢትዮጲያ ዝሃቦ መግለጺ � ግብረ�ሽበራ ቀጻሊ ክኸውን’ዩ ኣንተድኣ እቲ ሽግር ምስቲ ድልየት ናይ
ዝብዝሑ (ንሶም ዝሓስብዎ ብዝሒ) ዘይተፈቲሑ� ይብል።

78* ጸብጻብ ልኡኽ ኣርባዕተ ሓያላን መንግስታት ሙሉእ-ሓሳብ 39 ገጽ 96

79* ልኡኽ ናይ ፓኪስታን ነዚ ዝስዕብ ክውስኽ ይደሊ፦ ኣቶ ተድላ ባይሩ፡ ጠቕላላ ዋና ጽሓፊ
ናይ ማሕበር ኣንድነት፡ ዘቕረብዎ ቊጽሪ ናይ ሰልፎም ደገፍቲ ትኽክል ከም ዘይኮነ
እሚኖሙልና፣ ከምኡ’ውን ማሕበር ምስልምና ናይ ምብራቓዊ ቆላ ኣንድነት ምስ ኢትዮጵያ
ምድጋፍ ኣቋሪጾሞ ኣለዉ ይብል። ሕቶ ብዛዕባ ምብራቓዊ ቆላ ብዘገድስ፡ ሰልፎም ረቂቕ
መጽናዕቲ ክሳብ ዝገብር ቅጽበታዊ መልሲ ከይህብ መሪጹ። ል.ሕ.መ. ብዛዕባ እቶም ኣስላም ነዛ
ሰልፊ ዝስዕብዋ ክሳብ ክንደይ ምዃኑ መጽናዕቲ ወሲዱ። ካብ ዝተዓዘብናዮ ኣብ ምንቅስቃስና፡
ኣብቲ ዓበይቲ ኣኼባታት ኣብ ከብሳ እቲ ሰልፊ ዘቕረበልና፡ እቶም ኣስላም ሒደት ኔሮም፣ ኣብ
ቆላታት ክግበር ከሎ ድማ ቊጽሮም በጻብዕ ዝቚጸሩ ኔሮም፡ እቶም ኣስላም ድማ ብስንኪ ዋሕዶም
ቅሉዓት(ዝረኣዩ) ነበሩ። ንል.ሕ.መ. ንምድንጋር እዚ ሰልፊ ብዙሕ ዝይቅኑዕ ስራሓት የካዪድ ኔሩ።
ሓድ ካብኡ ዝተቓልዐ፡ ገለ ኣመንቲ ተዋህዶ ቤትµክርስቲያን፡ ደገፍቲ ማሕበር ኣንድነት ከም

ኣስላማይ ተኸዲኖም(ከደናግሩ) ስለዝመጽኡ ስለ ዝተኣስሩ’ዩ። ኣብ ካልእ ቦታታት ንጒዳይ
ኣንድነት ከድግፉ ዝመጻኡ ዝነበሩ ናይ ሓሶት(መደናገርቲ) ኮይኖም ተረኺቦም። ል.ሕ.መ. ብዙሕ
ጥርዓናት ናይ መንነት ምድንጋር ማለት እቶም ተዋህዶ ኣስላም ኮይኖም ከምዝመጽኡ ከም
ዝግበር ተቐቢሉ።

80* ሙሉእ ሓሳብ 213-218,፣ 252-258 ተመልከት

81* ልኡኽ ናይ ፓኪስታን ነዚ ዝስዕብ ክውስኽ ይደሊ፦ ከምቲ ተዋሂቡ ዘሎ ቊጽሪ ህዝቢ
ኤሪትራ ቅኑዕ ኣይኮነን፣ ምምሕዳር ዓባይ ብሪጣኒያ ከም ዝሕበሮ ጥቓ ፍርቂ ህዝቢ ኣስላም፡ ካብ
ፍርቂ ቊሩብ ንታሕቲ ድማ ተዋህዶ’ዮም፣ እቲ ፍልልይ ኣብ ሞንጎ ክልቲኦም ቊሩብ
ኣሽሓት’ዩ። ኣዚ ናይ ህዝቢ ቊጽሪ’ዚ፡ ኣብ ቅኑዕ ቈጽራ ዝተመርኰሰ ኣይኮነን፡ ስለዚ ከም ፍጹም
ልክዕ ተባሂሉ ክርኣ ኣይከኣልን’ዩ። ማሕበር እስላም ÇÈÉIህዝቢ ኤሪትራ እስላም’ዮም ዪብሉ፣
ዋላ’ውን ኣብ ከብሳ ፍርቀÊፍርቂ ኢና ዪብሉ።

82* እቲ ሕቶ፡ ድልዋት’ዶ ክኾኑ ይኽእሉ’ዮም ንፈተነ ዝኣክል ህዝቢ ብነጻ ርእይቶኡ ኣብ ሓደ
ሰፊሕ ዲሞክራስያዊ ምርጫ፣ ከም ንኣብነት፡ ምሉእ ሕጋዊ ስልጣን ዝውንን ባይቶ ብሰፊሕ
ዲሞክራስያዊ ምርጫ ዝተመርጸ ምቛም’ሞ ንወሳኔ ፡ ወይ ናብ ኢትዮጵያ ምሕባር ወይ ምሉእ
ነጻነት ክውስን ዝኽእል ንዝብል ምስ ቀረበ፣ እቶም ናይ ናጽነት ደገፍቲ ክቕበልዎ ከለዉ፡ እቶም
ሕብረት ምስ ኢትዮጵያ ዝብሉ ግን ነጺጎሞ።

ብርሃነ ረዳ

ይቕጽል


